
Organizado por Nova Escola Galega celebrouse, os pasados dias 27
e 28 de outubro e na sede do Museo Pedagéxico de Galicia (Santiago
de Compostela), o I1° Encontro de debate: “Medio rural galego. A

necesidade dunha resposta educativa”.

O Encontro conseguiu reunir por
MEDIO RURAL GALEGO

A NECESIDADE DUNHA RESPFOSTA EDUCATIVA

primeira vez nun mesmo foro de debate
a profesorado das escolas unitarias,
dos colexios e dos institutos, coa
finalidade de abordar a problematica
da educacion no medio rural desde

unha perspectiva global.

Asi mesmo, os e as asistentes tiveron

oportUnidade de debater con I ENCONTRO DE DEBATE

Museo Pedagoxico de Gallcla. Santlago

representantes do goberno galego - en

concreto das Consellarias de Educacion, de Medio Rural e da
Vicepresidencia da Igualdade e do Benestar - a situacion actual do
medio rural e as perspectivas de futuro en base as linas de accién

politica que foron expostas.

O Encontro, que contou tamén coa presenza de colectivos
pedagoéxicos e organizaciéns sindicais que desenvolven un traballo
conxunto na Mesa de Educacion no Rural, serviu para demandar unha
nova accion politica centrada na sostibilidade do medio rural, e

ofrecer vias de solucion a marxinacién educativa que -ainda nos

nosos dias- padece o alumnado do medio rural.

A modo de sintese achéganse as seguintes conclusions:

1. Demandar do goberno galego no seu conxunto e do Parlamento
unha politica sobre o medio rural de caracter integral, que situe esta
problematica de maneira prioritaria como unha das apostas

estratéxicas da accioén politica.

2. Instar o apoio das distintas consellarias e das universidades
galegas para afondar no coinecemento do medio rural nos seus
diferentes ambitos, a través de iniciativas de investigacion e estudos

de distinto caracter (socioeconémico, antropoléxico, educativo...)

3. Reclamar unha sensibilidade distinta sobre o papel da instituciéon
escolar neste medio, posibilitando repensar a idea de escola desde
parametros propios e non desde a aplicacion mimética de modelos
urbanos. Neste senso, e mentres non exista unha planificacion con
formulacions especificas para o medio rural, reclamase da
administracion educativa que conxele a politica de peche de escolas
unitarias e que dote dos recursos humanos e materiais necesarios a
todos os centros escolares, de maneira que calquera neno ou nena
poida ser escolarizado no seu propio medio nas mesmas condiciéns
de calidade. Da mesma maneira debe avanzarse no recoiecemento

dos dereitos laborais do profesorado que traballa no rural.

Consonte coas propostas da Mesa de Educacion no Rural en relacién
coa defensa dun plano especifico de actuacién no rural, compre

sublinar os seguintes aspectos:

Unha planificacion consecuente cos principios dunha educaciéon de

calidade e integrada nun proxecto global de desenvolvemento do mundo

rural galego ten que partir de analizar con rigor e recoiiecer os erros

cometidos nas anteriores décadas. S6 desta maneira se pode tomar

conciencia da necesidade dunha transformacion e deseiio dun novo

modelo, tal e como veinen facendo algunhas comunidades autbnomas que

acreditan e apoian as posibilidades da escola rural.

Os criterios nos que debe apoiarse esta nova planificaciéon fan referencia a

necesidade de:

Deseiar unha politica educativa que responda a diversidade do
pais e as necesidades dun equilibrio social, territorial, cultural e
econdmico, antepoiendo as necesidades vitais de pervivencia
digna/ sostenibilidade do mundo rural as medidas de
“racionalizacion administrativa”, que se traducen,

invariablemente, no aforro de recursos.

Priorizar a resposta aos dereitos da infancia a recibir atencion
educativa no seu medio durante as primeiras etapas, asi como
recofiecer a funcion social da escola no seu papel de
dinamizadora das comunidades rurais. Isto require asumir un
novo modelo de escola heteroxénea en canto a niveis. Un novo
perfil de escola cunha apropiada organizaciéon e unha debida
dotacion compensatoria de profesorado e dos recursos

educativos propios deste século XXI.

Recoiecer a valia pedagé6xica da escola rural, en canto referente
e pioneira de avances pedago6xicos na renovacion dos sistemas

educativos e na dinamizacion das comunidades rurais.

Reformular por parte da Administracion educativa a atencién a
etapa 0-6, integrando plenamente no sistema educativo o ciclo 0-
3, e dotando as escolas infantis e os centros escolares en xeral
dos servizos complementarios indispensables para facer posible a
conciliacion da vida laboral e familiar, dada a avantaxe que
suporian estas medidas para fixar e manter a poboaciéon no

medio rural.

Elaborar, a escala de Galicia, un mapa escolar que contemple
para cada zona ou comarca todas as necesidades educativas
desde os cero anos ata a idade adulta. Isto suporia unha
reestruturacioén a distintos niveis, novos xeitos de organizacion e

a optimizacion de recursos hoxendia infrautilizados.

Dotar de medios econémicos e recursos suficientes, como o
transporte, as redes escolares para asegurar as necesidades
compensatorias precisas para grupos reducidos de alumnos/as:

intercambios, rotacion de encontros programados, visitas...

Facilitarlle ao profesorado a actualizacion permanente de cara a
garantir a sia capacitacion nos novos modelos de organizacion

intra e interescolar.

Innovar na formaciéon do profesorado de cara a novos xeitos de
traballo. Isto supén deseiar, dentro dos plans de formacioén inicial
e permanente do profesorado, un modelo que integre unha

preparacion especifica para traballar no medio rural.

Dignificar o labor dos profesionais que exercen no medio rural e
valorar o seu traballo. Recoinecerlle os debidos dereitos laborais
ao profesorado e regularizar as condicions de transporte aos

itinerantes.

4. Repensar a escola en relacidon as necesidades especificas do
medio rural pasa por implementar medidas de caracter curricular.
Na situacion actual de modificacions curriculares por mor do
desenvolvemento da Lei de Ordenacion Educativa (LOE) solicitase
que os deseiflos curriculares, partindo dunha idea de escola

realmente inclusiva, incorporen a perspectiva rural.

5. Desde unha perspectiva de colaboracion e de creacion de
sinerxias, solicitase das distintas consellarias e departamentos
implicados na accion educativa no medio rural a apertura e
mantemento de canles de interlocucion de caracter estable cos
colectivos e organizacions que durante décadas venen construindo,
de maneira seria e rigorosa, alternativas de traballo pedagéxico no
medio rural, co obxecto de posibilitar un seguimento das linhas de
accion politica que sexan de aplicacion e de dar a coinecer, a modo de

“boas practicas”, experiencias de riquisimo valor pedagoéxico .

6. Instar as universidades galegas a que aproveiten a oportunidade
do préximo cambio de plans de estudo, para introduciren en todas
aquelas titulacions do campo pedagoéxico (maxisterio, educacién
social, pedagoxia, psicopedagoxia...) unha formaciéon especifica en

relacion co traballo educativo no medio rural.

7. Reafirmase a vontade de seguir mantendo relacions de
colaboracion con distintos colectivos e organizaciéons do conxunto do
Estado e doutros paises, a fin de intercambiar informacion e

experiencias sobre a educacién no medio rural.

Santiago de Compostela, 28 de outubro do 2006.

Inauguracion do Encontro. De esquerda a dereita: Maria José Perez Marifio,
directora xeral de Ordenacién e innovacion educativa; Xosé Lastra Muruais,
presidente de NEG; Xosé M. Malheiro Gutiérrez, responsable de comunicacion no
secretariado nacional de NEG.

Mesa redonda: O goberno galego diante dos retos educativos dun medio rural en
transformacion. De esquerda a dereita: Claudio Lopez Garrido, subdirector xeral
de Formacion e transferencia tecnoloxica (Consellaria de Medio rural); José
Manuel Mouriz Cabalo, subdirector xeral de Centros (Consellaria de Educacion);
Carme Adan Villamarin, secretaria xeral de Igualdade (Vicepresidencia); Xosé
Lastra Muruais, presidente de NEG.

Mesa redonda: O goberno galego diante dos retos educativos dun medio rural en
transformacion. De esquerda a dereita: Claudio Lopez Garrido, subdirector xeral
de Formacién e transferencia tecnoloxica (Consellaria de Medio rural); José
Manuel Mouriz Cabalo, subdirector xeral de Centros (Consellaria de Educacion);
Carme Adan Villamarin, secretaria Xeral de lgualdade (Vicepresidencia); Xosé
Lastra Muruais, presidente de NEG.

Mesa redonda: Alternativas de intervencion educativa no medio rural galego. As
propostas da Mesa Galega de Educacion no Rural. Organizacions presentes:
ASPG, Preescolar na casa, STEG, NEG, Lois Ferradas (moderador, NEG), CCOO,
CIG, UXT.

